B o s n a  i  H e r c e g o v i n a

Federacija Bosne i Hercegovine

KANTON SARAJEVO

Ekonomsko-socijalno vijeće za

područje Kantona Sarajevo





 P R I J E D L O G
Z A P I S N I K
sa 48. sjednice Ekonomsko-socijalnog vijeća za područje Kantona Sarajevo održane 01.07.2014.  godine u zgradi Kantona Sarajevo, u Multimedijalnoj sali

(Ul. R. Dž. Čauševića broj 1.), sa početkom u 12,00 sati

Sjednici su prisustvovali:

· ispred Vlade Kantona Sarajevo: Muhamed Kozadra i Muamer Bandić, članovi Vijeća;
· ispred KO Saveza sindikata Sarajevo: Franjo Rener, potpredsjednik Vijeća, Faruk Bešlić, Bajro Melez i Adem Šerak, članovi Vijeća. 
· ispred Udruženja poslodavaca Kantona Sarajevo: Safudin Čengić, predsjednik Vijeća i Muhamed Pilav, član Vijeća.
Od stručnih saradnika sjednici su prisustvovale: Enisa Demić, pravni savjetnik i Dženana Hodžić, sekretar.

Sjednici nisu prisustvovali iz opravdanih razloga: Emir Hrenovica i Suad Zeljković, članovi Vijeća ispred Vlade Kantona Sarajevo, te Enver Malagić i Nedim Ćehajić, članovi Vijeća ispred Udruženja poslodavaca Kantona Sarajevo.

Ispred izvjestioca sjednici su prisustvovali: Čedomir Lukić, ministar stamebene politike Kantona Sarajevo, Ljiljana Ćehajić i Zlatan Karović iz Ministarstva pravde i uprave Kantona Sarajevo. 
Sjednicu je otvorio predsjednik Vijeća, mr. Safudin Čengić i dao na razmatranje prijedlog dnevnog reda kao u pozivu. Izvjestioci iz Ministarstva pravde i uprave Kantona Sarajevo predložili su da se Nacrt zakona o izmjenama i dopunama zakona o pravobranilaštvu, koji je trebao biti razmatran pod drugom tačkom dnevnog reda, briše sa dnevnog reda iz razloga što je završena javna rasprava i isti je dostavljen u skupštinsku proceduru. Vijeće je prihvatilo prijedlog i Predsjednik Vijeća, mr. Safudin Čengić, uz ovu izmjenu, dao je na razmatranje predloženi dnevni red, nakon čega je jednoglasno usvojen slijedeći:

DNEVNI RED
1. Usvajanje zapisnika sa 47. sjednice Ekonomsko-socijalnog vijeća za područje KS;

2. Nacrt zakona o izmjenama i dopunama Zakona o organizaciji i djelokrugu organa uprave i upravnih organizacija Kantona Sarajevo;

3. Nacrt zakona o plaćama i naknadama u javnim ustanovama iz oblasti socijalne zaštite u Kantonu Sarajevo;

4. Zastupničko pitanje zastupnika Branislava Crnogorca, a u vezi Odluke o uslovima i načinu rješavanja stambenog pitanja mladih putem zakupa uz obavezu kupoprodaje stana;

5.   Tekuća pitanja.

AD-1.) Usvajanje zapisnika sa 47. sjednice Ekonomsko-socijalnog vijeća za područje 

             Kantona Sarajevo
Nakon diskusije po ovoj tačci dnevnog reda, donijet je slijedeći:

ZAKLJUČAK

1. Usvaja se zapisnik sa 47. sjednice Ekonomsko-socijalnog vijeća za područje Kantona Sarajevo, s tim da se u zapisnike sa slijedećih sjednica Ekonomsko-socijalnog vijeća za područje Kantona Sarajevo navode i imena članova Vijeća koji, shodno tačkama dnevnog reda, uzimaju učešće u diskusiji.
AD-2) Nacrt zakona o izmjenama i dopunama Zakona o organizaciji i djelokrugu organa uprave i upravnih organizacija Kantona Sarajevo

Nacrt zakona o izmjenama i dopunama Zakona o organizaciji i djelokrugu organa uprave i upravnih organizacija Kantona Sarajevo dostavljen je u pismenoj formi, a uvodne napomene dala je Ljiljana Ćehajić iz Ministarstva pravde i uprave Kantona Sarajevo. Nakon rasprave po ovoj tačci dnevnog reda u kojoj su učestvovali: Muhamed Kozadra, mr. Safudin Čengić, Franjo Rener, Adem Šerak i Faruk Bešlić, donijet je slijedeći:
ZAKLJUČAK

1. Vijeće podržava Nacrt zakona o izmjenama i dopunama Zakona o organizaciji i djelokrugu organa uprave i upravnih organizacija Kantona Sarajevo u predloženom tekstu, a socijalni partneri će u daljoj proceduri donošenja ovog zakona dostaviti sugestije i primjedbe na isti.

2. Ovaj zaključak će se u formi mišljenja dostaviti Vladi Kantona Sarajevo i Ministarstvu pravde i uprave, u skladu sa Uredbom o postupku i načinu pripremanja, izrade i dostavljanja propisa.

AD-3) Nacrt zakona o plaćama i naknadama u javnim ustanovama iz oblasti socijalne zaštite u Kantonu Sarajevo
Uvodno izlaganje dao je Muamer Bandić, ministar za rad, socijalnu politiku, raseljena lica i izbjeglice Kantona Sarajevo. Nakon rasprave po ovoj tačci dnevnog reda u kojoj su učestvovali  Muhamed Kozadra, mr. Safudin Čengić, Franjo Rener, Faruk Bešlić,  kao i Čedomir Lukić, donijet je slijedeći:

ZAKLJUČAK

1. Vijeće nije postiglo konsenzus o Nacrtu zakona o plaćama i naknadama u javnim ustanovama iz oblasti socijalne zaštite u Kantonu Sarajevo.

2. Ovaj zaključak će se u formi obavijesti dostaviti Vladi Kantona Sarajevo i Ministarstvu za rad, socijalnu politiku, raseljena lica i izbjeglice Kantona Sarajevo, u skladu sa Uredbom o postupku i načinu pripremanja, izrade i dostavljanja propisa.

AD-4) Zastupničko pitanje zastupnika Branislava Crnogorca, a u vezi Odluke o uslovima i načinu rješavanja stambenog pitanja mladih putem zakupa uz obavezu kupoprodaje stana
Nakon uvodnih napomena koje je dao Predsjednik Vijeća mr. Safudin Čengić, usvojen je slijedeći: 

ZAKLJUČAK

1. Vijeće ima pozitivan stav prema aktivnostima Kantona Sarajevo usmjerenim ka rješavanju stambenog pitanja mladih.Vijeće ostaje pri ranijem mišljenju o Prijedlogu odluke o uslovima i načinu rješavanja stambenog pitanja mladih putem zakupa uz obavezu kupoprodaje stana, broj: 01-46-3-3/14 od 03.03.2014. godine koje je aktom broj: 01-46-3-3.1/14 dana 12.03.2014. godine dostavljeno Skupštini Kantona Sarajevo. 

Za postupanje po zahtjevu iz predmetnog zastupničkog pitanja Vijeće se oglasilo nenadležnim.

2. Ovaj zaključak će se u formi odgovora dostaviti Predsjedavajućoj Skupštine Kantona Sarajevo, u skladu sa Uredbom o postupku i načinu pripremanja, izrade i dostavljanja propisa.

AD-5) Tekuća pitanja
U okviru ove tačke dnevnog reda  nije bilo pitanja. 
Sjednica je završena u 14,00 sati.

